ԱՄՓՈՓԱԹԵՐԹ
ԵՎՐԱՍԻԱԿԱՆ ՏՆՏԵՍԱԿԱՆ ՀԱՆՁՆԱԺՈՂՈՎԻ ԿՈՂՄԻՑ ՆԱԽԱՏԵՍՎԱԾ ԴԵՊՔԵՐՈՒՄ ԼԻԱԶՈՐՎԱԾ ՏՆՏԵՍԱԿԱՆ ՕՊԵՐԱՏՈՐՆԵՐԻ ՌԵԵՍՏՐՈՒՄ ԸՆԴԳՐԿԵԼՈՒ ՀԱՄԱՐ ՀԱՎԱԿՆՈՂ ԻՐԱՎԱԲԱՆԱԿԱՆ ԱՆՁԱՆՑ ՖԻՆԱՆՍԱԿԱՆ ԿԱՅՈՒՆՈՒԹՅԱՆ ՈՐՈՇՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ
	1․ Հայաստանի Հանրապետության էկոնոմիկայի նախարարություն
	05.09.2023թ.

	
	01/16774-2023

	ՀՀ էկոնոմիկայի նախարարությունը, քննարկելով «Եվրասիական տնտեսական հանձնաժողովի կողմից նախատեսված դեպքերում լիազորված տնտեսական օպերատորների ռեեստրում ընդգրկելու համար հավակնող իրավաբանական անձանց ֆինանսական կայունության որոշման կարգը սահմանելու մասին Հայաստանի Հանրապետության կառավարության որոշման նախագիծը (այսուհետ՝ Նախագիծ), հայտնում է հետևյալը․ 
Նախագծի 3-րդ կետով սահմանված է, որ աուդիտորական կազմակերպությունների/վարկային բյուրոների կողմից հաստատումն ապահովող փաստաթղթերը պետք է պարունակեն որոշմամբ նախատեսված տվյալներ, սակայն որոշման Նախագծում բացակայում է հաշվարկների մեթոդաբանությունը։
Միաժամանակ, հարկ է նշել, որ 2017թ․ սեպտեմբերի 15-ի ԵՏՀԽ N65 որոշմամբ հաստատված՝ լիազորված տնտեսական օպերատորների ռեեստրում ընդգրկվելուն հավակնող իրավաբանական անձի ֆինանսական կայունությունն ու ֆինանսական կայունությունը բնութագրող և այդ ռեեստրում ընդգրկվելու համար անհրաժեշտ արժեքները որոշելու կարգի վերաբերյալ Հայաստանի աուդիտորների և փորձագետ հաշվապահների պալատի կողմից ներկայացված առաջարկությունները ՀՀ պետական եկամուտների կոմիտե է ներկայացվել ՀՀ էկոնոմիկայի նախարարության ս․թ․ հունիսի 15-ի N 04/11306-2023 գրությամբ։
		






Չի ընդունվել, համապատասխան հաշվարկների իրականացման մեթոդաբանությունը չի հանդիսանում նախագծի կարգավորման առարկա։ 

	
Ընդունվել է ի գիտություն։


	2․ Հայաստանի Հանրապետության ֆինանսների նախարարություն
	01.09.2023թ.

	
	01/2-1/17070-2023

	Ս.թ. օգոստոսի 22-ի Ձեր թիվ 01/3-2/51466-2023 գրությամբ ներկայացված՝ Եվրասիական տնտեսական հանձնաժողովի կողմից նախատեսված դեպքերում լիազորված տնտեսական օպերատորների ռեեստրում ընդգրկելու համար հավակնող իրավաբանական անձանց ֆինանսական կայունության որոշման կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը:
Նախագծով ներկայացվել է լիազորված տնտեսական օպերատորների ֆինանսական կայունության հաստատման կարգը: Մասնավորապես, սահմանվում է, որ լիազորված տնտեսական օպերատորների ռեեստրում ներառման նպատակով իրավաբանական անձանց ֆինանսական կայունության որոշման նպատակով ԵՏՀ խորհրդի 2017 թվականի սեպտեմբերի 15-ի թիվ 65 որոշմամբ նախատեսված ֆինանսական կայունության ցուցանիշների հաշվարկման և դրա համար հիմք հանդիսացող տեղեկությունների արժանահավատությունը հաստատվում է աուդիտորական կազմակերպությունների կամ վարկային բյուրոների կողմից։
Միաժամանակ, ԵԱՏՄ մաքսային օրենսգրքի (այսուհետ՝ Օրենսգիրք) 433-րդ հոդվածի 3-րդ կետի համաձայն՝ ֆինանսական կայունության հաստատումն անհրաժեշտ է միայն երկրորդ տեսակի վկայական տրամադրելու ժամանակ։
Հաշվի առնելով վերոգրյալը, ինչպես նաև այն, որ Նախագծում չկան վերոնշյալ հանգամանքի վերաբերյալ նշումներ այդ հանգամանքը կարելի է պարզել միայն իրավական ակտերին տրված մի քանի հղումներ ուսումնասիրելով՝ առաջարկում ենք քննարկել Նախագծում այդ մասով հստակեցումներ կատարելու նպատակահարմարության հարցը:
	Ընդունվել է։ Նախագծում կատարվել է համապատասխան լրացում։

	3․ Հայաստանի Հանրապետության կենտրոնական բանկ
	06.09.2023թ.

	
	06.1.6-07/686-23

	Առաջարկում ենք Նախագծի՝
1-ին կետում «վարկային բյուրոների կողմից իրականացվող կանխատեսումների» բառերը փոխարինել «վարկային բյուրոների կողմից տրամադրված տեղեկատվության» բառերով, քանի որ վարկային բյուրոն կանխատեսում չի իրականացնում, այլ տրամադրում է տեղեկատվություն, որի հիման վրա գնահատվում է իրավաբանական անձի  ֆինանսական  վիճակը,
2-րդ կետից հանել «կամ վարկային բյուրոների կողմից» բառերը, քանի որ  վարկային բյուրոն տեղեկությունների արժանահավատությունը չի հաստատում, այլ տրամադրում է տեղեկատվություն:
	

Ընդունվել է, նախագիծը լրամշակվել է:





Ընդունվել է, նախագիծը լրամշակվել է:


	4․ «Աքռա քրեդիտ ռեփորթինգ» ՓԲԸ
	25.09.2023թ.

	
	528.23

	Որոշման հավելվածի մասով առաջարկվում է՝
1) 1-ին կետում «վարկային բյուրոների կողմից իրականացվող կանխատեսումների» բառերը փոխարինել «վարկային բյուրոների կողմից տրամադրվող վարկային զեկույցների» բառերով, քանի որ «Վարկային տեղեկատվության շրջանառության և վարկային բյուրոների գործունեության մասին» ՀՀ օրենքի 8-րդ հոդվածի շրջանակում վարկային բյուրոն չի իրականացնում կանխատեսումներ՝ որպես այդպիսին, այլ՝ որպես իր գործունեության հիմնական նպատակ, վարկային տեղեկատվության հավաքագրման/մշակման արդյունքում պատրաստում/տրամադրում է վարկային զեկույցներ, որում ներառված տեղեկությունների հիման վրա և ենթադրվում է՝ արդեն իսկ հաջորդիվ, վարկային զեկույցի դիտարկման արդյունքում համապատասխան շահագրգիռ անձինք կարող են իրականացնել որոշակի կանխատեսումներ․
2) 2-րդ կետում «վարկային բյուրոների կողմից» բառերից հետո լրացնել «՝ այդ տեղեկությունների ձևավորման համար հիմք հանդիսացած, աուդիտորական կազմակերպությանը կամ վարկային բյուրոյին տրամադրված տվյալների ճշգրտության և ամբողջականության (ոչ թերի լինելու) սահմաններում։» բառերը՝ այն նկատառմամբ, որ թէ՛ աուդիտորական ընկերության, թէ՛ վարկային բյուրոյի գործունեության/աշխատանքի արդյունքը՝ աուդիտորական եզրակացությունը (դրանով հաստատված ֆինանսական հաշվետվությունները) կամ վարկային զեկույցը ձևավորվում են այլ սուբյեկտների կողմից աուդիտորական ընկերությանը և վարկային բյուրոյին համապատասխան տվյալների (տեղեկատվության) տրամադրման արդյունքում։  
	
Ընդունվել է, նախագիծը լրամշակվել է:












Չի ընդունվել, նշված առաջարկը չի հանդիսանում նախագծի կարգավորման առարկա: Լիազորված տնտեսական օպերատորների ռեեստրում ընդգրկմանը հավակնող իրավաբանական անձանց և աուդիտորական կազմակերպությունների ու վարկային բյուրոների միջև հարաբերությունները ենթակա են կարգավորման տնտեսվարող սուբյեկտների միջև պայմանագրային կարգով։ 
 

	5․ Հայաստանի Հանրապետության արդարադատության նախարարություն
	29.09.2023թ.

	
	/27.0.01/42612-2023

	1.	«Եվրասիական տնտեսական հանձնաժողովի կողմից նախատեսված դեպքերում լիազորված տնտեսական օպերատորների ռեեստրում ընդգրկելու համար հավակնող իրավաբանական անձանց ֆինանսական կայունության որոշման կարգը սահմանելու մասին Հայաստանի Հանրապետության կառավարության որոշման նախագծով հաստատվող հավելվածի (այսուհետ՝ Հավելված) 1-ին կետի 1-ին կետի համաձայն՝ «Սույն կարգով կարգավորվում են Եվրասիական տնտեսական հանձնաժողովի խորհրդի 2017 թվականի սեպտեմբերի 15-ի N65 որոշմամբ (այսուհետ՝ Որոշում) սահմանված՝ լիազորված տնտեսական օպերատորների ռեեստրում ընդգրկմանը հավակնող իրավաբանական անձանց ֆինանսական կայունության որոշման կարգի 3-րդ կետի 2-րդ և 3-րդ պարբերություններով նախատեսված՝ աուդիտորական կազմակերպության կողմից ֆինանսական կայունության հաստատման և վարկային բյուրոների կողմից տրամադրված տեղեկատվության հիման վրա ֆինանսական կայունության որոշման հետ կապված հարաբերությունները։
	Հավելվածի վերը նշված դրույթում «սահմանված» բառն առաջարկում ենք փոխարինել «հաստատված» բառով՝ նկատի ունենալով, որ Եվրասիական տնտեսական հանձնաժողովի խորհրդի 2017 թվականի սեպտեմբերի 15-ի N65 որոշման (այսուհետ՝ Որոշում) վերնագրի և 1-ին կետի համաձայն Եվրասիական տնտեսական հանձնաժողովի խորհրդի կողմից հաստատվել է Լիազորված տնտեսական օպերատորների ռեեստրում ընդգրկվելուն հավակնող իրավաբանական անձի ֆինանսական կայունությունն ու ֆինանսական կայունությունը բնութագրող եւ այդ ռեեստրում ընդգրկվելու համար անհրաժեշտ արժեքները որոշելու կարգը։ Բացի այդ, Հավելվածի 1-ին կետում նշված կարգի վերնագիրն առաջարկում ենք համապատասխանեցնել Որոշման վերնագրի և 1-ին կետի բովանդակությանը:
	Միաժամանակ, հարկ ենք համարում նշել նաև, որ Հավելվածի 1-ին կետում հղում է կատարված Որոշմամբ հաստատված կարգի 3-րդ կետի 2-րդ և 3-րդ պարբերություններին, որոնցով, ըստ Հավելվածի, նախատեսված են աուդիտորական կազմակերպության կողմից ֆինանսական կայունության հաստատման և վարկային բյուրոների կողմից տրամադրված տեղեկատվության հիման վրա ֆինանսական կայունության որոշման հետ կապված իրավակարգավորումներ: 
	Այս առումով անհրաժեշտ ենք համարում անդրադառնալ Որոշմամբ հաստատված կարգի 3-րդ կետի 2-րդ պարբերությանը, որի համաձայն՝ Ռեեստրում ընդգրկվելուն հավակնող իրավաբանական անձի ֆինանսական կայունությունը կարող է որոշվել՝ հաշվի առնելով հետագա 3 տարիների հեռանկարում վարկային վարկանիշային գործակալությունների կանխատեսումը, եթե դա սահմանված է Եվրասիական տնտեսական միության անդամ պետությունների օրենսդրությամբ։ 
Վերը նշվածից հետևում է, որ Որոշմամբ հաստատված կարգի 3-րդ կետի 2-րդ պարբերությամբ նախատեսված է հետագա 3 տարիների հեռանկարում վարկային վարկանիշային գործակալությունների կանխատեսման հիման վրա ռեեստրում ընդգրկվելուն հավակնող իրավաբանական անձի ֆինանսական կայունության որոշման հնարավորություն, սակայն հետևյալ պայմանով՝ եթե դա սահմանված է Եվրասիական տնտեսական միության անդամ պետությունների օրենսդրությամբ։ 
Մինչդեռ, Հավելվածի 1-ին կետում, հղում կատարելով Որոշմամբ հաստատված կարգի 3-րդ կետի 2-րդ պարբերությանը, նշվում է վարկային բյուրոների կողմից տրամադրված տեղեկատվության հիման վրա ֆինանսական կայունության որոշման մասին:
Ելնելով վերոգրյալից՝ անհրաժեշտ է Հավելվածի 1-ին կետի «վարկային բյուրոների կողմից տրամադրված տեղեկատվության հիման վրա» ձևակերպումը համապատասխանեցնել Որոշմամբ հաստատված կարգի 3-րդ կետի 2-րդ պարբերությանը: Միաժամանակ, առաջարկում ենք լրացուցիչ քննարկել՝ արդյո՞ք Հայաստանի Հանրապետության օրենսդրությամբ նախատեսված է հետագա  տարիների հեռանկարում վարկային վարկանիշային գործակալությունների կողմից կանխատեսման հնարավորություն՝ հաշվի առնելով «Վարկային տեղեկատվության շրջանառության և վարկային բյուրոների մասին» օրենքի կարգավորումները: 
Նշված դիտարկումները բխում են «Նորմատիվ իրավական ակտերի մասին» օրենքի 9-րդ հոդվածի 2-րդ մասի կարգավորումներից, որոնց համաձայն՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
2.	Հավելվածի 2-րդ կետում առաջարկում ենք հստակեցնել, թե ի՞նչ ընթացակարգով է աուդիտորական կազմակերպությունների կողմից հաստատվում իրավաբանական անձանց ֆինանսական կայունության որոշման համար՝ Որոշմամբ նախատեսված ֆինանսական կայունության ցուցանիշների հաշվարկման և տվյալ հաշվարկման համար հիմք հանդիսացող տեղեկությունների արժանահավատությունը:




3.	Հավելվածի 7-րդ կետի համաձայն՝ Լիազորված տնտեսական օպերատորների ռեեստրում ներառման նպատակով իրավաբանական անձանց ֆինանսական կայունությունը, սույն կարգի 2-րդ կետին համապատասխան, կարող է որոշվել «Վարկային տեղեկատվության շրջանառության և վարկային բյուրոների մասին» օրենքով նախատեսված՝ լիցենզավորված վարկային բյուրոների կողմից տրամադրված՝ վարկային զեկույցների հիման վրա։
Նշված դրույթի կապակցությամբ անհրաժեշտ ենք համարում անդրադառնալ հետևյալ իրավակարգավորումներին.
	«Վարկային տեղեկատվության շրջանառության և վարկային բյուրոների մասին» օրենքի (այսուհետ՝ Օրենք) 12-րդ հոդվածի 1-ին մասի համաձայն՝ վարկային բյուրոները կարող են տրամադրել վարկային զեկույցներ միայն հնարավոր կամ փաստացի այն պարտատերերին կամ վարկային բյուրոյի հաճախորդներին, որոնց գործունեության բնույթը համապատասխանում է սույն հոդվածի 2-րդ մասով սահմանված նպատակներին, և որոնց հետ հավաստի վարկային տեղեկատվության ստացման և վարկային զեկույցների տրամադրման համար հաստատվել է շարունակական հիմունքներով վարկային բյուրոյին վարկային տեղեկատվության տրամադրման և վարկային բյուրոյից վարկային զեկույցների ստացման պայմանագրային հարաբերություններ: 
Օրենքի նույն հոդվածի 2-րդ մասի համաձայն՝ Վարկային զեկույցների օգտագործման թույլատրելի նպատակներն են՝
1) դրամական պարտավորություններ առաջացնող հարաբերությունների մեջ մտնելը կամ այդ հարաբերությունները երկարաձգելը.
2) անձի հետ աշխատանքային հարաբերությունների մեջ մտնելը.
2.1) Կոռուպցիայի կանխարգելման հանձնաժողովի մասին» Հայաստանի Հանրապետության օրենքին համապատասխան՝ «Հանրային ծառայության մասին» Հայաստանի Հանրապետության օրենքի և «Կուսակցությունների մասին» սահմանադրական օրենքի իմաստով հայտարարագիր ներկայացնելու պարտականություն ունեցող անձանց հայտարարագրերի վերլուծությունը և «Կոռուպցիայի կանխարգելման հանձնաժողովի մասին» Հայաստանի Հանրապետության օրենքով սահմանված դեպքերում բարեվարքության վերաբերյալ ուսումնասիրությունը.
2.2) «Կուսակցությունների մասին» սահմանադրական օրենքով և «Կոռուպցիայի կանխարգելման հանձնաժողովի մասին» Հայաստանի Հանրապետության օրենքով նախատեսված՝ կուսակցությունների ֆինանսական միջոցների աղբյուրների և ծախսերի, ինչպես նաև գույքի վերաբերյալ տարեկան հաշվետվությունների ստուգումը.
3) սույն օրենքի 16-րդ հոդվածի 3-րդ մասով սահմանված դեպքում նախկինում ստացված վարկային զեկույցի տեղեկատվությունը թարմացնելը:
	Նշված իրավակարգավորումների բովանդակային վերլուծությունից հետևում է, որ վարկային բյուրոյի կողմից տրամադրվող վարկային զեկույցները տրամադրվում են Օրենքի 12-րդ հոդվածի 2-րդ մասով սահմանված նպատակներին համապատասխան: Մինչդեռ, Հավելվածով նախատեսվող իրավաբանական անձի ֆինանսական կայունության որոշման համար վարկային բյուրոների կողմից տրամադրված տեղեկատվության օգտագործման նպատակը Օրենքի վերը նշված դրույթներում առկա չէ:  
	Ելնելով վերոգրյալից՝ գտնում ենք, որ Հավելվածի 7-րդ կետով և նույն կետից բխող հաջորդ կետերի կարգավորումները կարող են խնդրահարույց լինել Օրենքին համապատասխանության առումով և լրացուցիչ քննարկման ու հիմնավորման կարիք ունեն՝ հաշվի առնելով «Նորմատիվ իրավական ակտերի մասին» օրենքի 9-րդ հոդվածի   2-րդ մասի կարգավորումները:
Միաժամանակ, ինչպես արդեն նշել ենք սույն եզրակացության 1-ին կետում, Որոշմամբ հաստատված կարգի 3-րդ կետի 2-րդ պարբերությամբ նախատեսվում է, որ Ռեեստրում ընդգրկվելուն հավակնող իրավաբանական անձի ֆինանսական կայունությունը կարող է որոշվել՝ հաշվի առնելով հետագա 3 տարիների հեռանկարում վարկային վարկանիշային գործակալությունների կանխատեսումը, եթե դա սահմանված է Եվրասիական տնտեսական միության անդամ պետությունների օրենսդրությամբ, մինչդեռ, Օրենքում առկա չեն վարկային բյուրոների կողմից հետագա տարիների հեռանկարում կանխատեսումներ կատարելու վերաբերյալ իրավակարգավորումներ: Ուստի, այս առումով ևս Նախագիծը վերանայման կարիք ունի՝ այն համապատասխանեցնելով Որոշմամբ սահմանված կարգավորումներին:  
4.	Հավելվածի 10-րդ և 11-րդ կետերում  անհրաժեշտ է ապահովել «Նորմատիվ իրավական ակտերի մասին» օրենքի 18-րդ հոդվածի 6-րդ մասի և 21-րդ հոդվածի 5-րդ մասի պահանջները:
	1․ Ընդունվել է, կատարվել է համապատասխան փոփոխություն։

 





































































   2․ Ընդունվել է ի գիտություն։ Ֆինանսական կայունության համապատասխան ցուցանիշներն ու դրանց արժեքները սահմանված են Եվրասիական տնտեսական հանձնաժողովի կողմից։ Միաժամանակ, համապատասխան աուդիտորական կազմակերպության և տնտեսվարողների միջև հարաբերությունները կարգավորվելու են պայմանագրային հիմունքներով, իսկ լրացուցիչ ընթացակարգի սահմանման անհրաժեշտությունը բացակայում է։


 3․ Ընդունվել է ի գիտություն։ Վարկային բյորոների կողմից համապատասխան վարկային զեկույցների հիման վրա ֆինանսական կայունության որոշման հնարավորությունը գործելու է այլ եղանակների հետ մեկտեղ և օրենքով սահմանված կարգով տրամադրված վարկային զեկույցների հիման վրա, ինչի նպատակով համապատասխան հղում է կատարվել նախագծում «Վարկային տեղեկատվության շրջանառության և վարկային բյուրոների մասին» օրենքին։ Միաժամանակ, ՀՀ ԿԲ կողմից ներկայացված առաջարկին համապատասխան՝ կանխատեսումներին վերաբերող կարգավորումները նախագծից հանվել են։



























































 


4․ Ընդունվել է, կատարվել են փոփոխություններ։

	6. Հայաստանի Հանրապետության ֆինանսատնտեսական նախարարական կոմիտեի 09.10.2023թ. կայացած նիստի ընթացքում ներկայացված առաջարկներ
	09․10․2023թ․

	
	

	[bookmark: _GoBack]1․ Նախագծով նախատեսված հավելվածի 2-րդ կետից հանել «երկրորդ տեսակի վկայականի տրամադրմամբ» բառերը, քանի որ ֆինանսական կայունության ապահովման պահանջը տարածելի է նաև երրորդ տեսակի վկայականով լիազորված տնտեսական օպերատորների նկատմամբ։
2․ Նախագծի հավելվածի 7-րդ կետում «Վարկային տեղեկատվության շրջանառության և վարկային բյուրոների մասին» օրենքի անվանման մեջ «գործունեություն» բառը բաց է թողնված։
	Կատարվել է համապատասխան փոփոխություն։




Կատարվել է համապատասխան լրացում։



